
Let-la
Jemz
Ekwi-a

Sété Jémz ki té ékwi let sala bay sé moun Bondyé-
a ki toupatou an laté-a. La ni an chay lison pou
nou apwann anletsala. Jémz ka palé bay sé moun-
an asou lafwa ek lakonpwann, asou moun ki pov
ek moun ki wich, asou twaka ek tantasyon, asou
obéyisans pou pawol Bondyé, asou pwéféwans,
lafwa ek bon twavay, asou moun ki ka malsevi
lanng yo, moun ki kwe an Bondyé ek moun ki pa
kweé an Bondyé.

Gwo lison-an ki andidan 1ét sala sé mannyé nou
sipozé viv. Moun ka gadé asou ki mannyé nou
ka viv pou jijé ki kalité moun nou yé, ében si nou
ni lafwa an Bondyé pou vwé. Sinou ni lafwa an
Bondyé, nou kay viv mannye Bondyé vlé nou viv.
Si pa sa, moun pa kay pwan nou pou anyen, €k
yo kay we sé palé nou ka palé ennitil. Sé pou sa
nou bizwen lasajés Bondyeé pou sa édé nou viv bay
Bondyé lé twaka tonbé anlé nou. Sé lasajes sala ki
kay édé nou viv an lavi ki dwet douvan Bondyé.

1Sé mwen Jémz, sévant Bondyé ek Senye Jézi Kwi
ki ka ékwi let sala. Mwen ka voyé bonjou bay douz
bwanch fanmi Izwayél-la ki simen toupatou an
late-a.

Lafwa Ek Lasajés
2Fwe ek se mwen, sé pou'w ni tje kontan lé ou
ka jwenn tout kalité twaka, 3 paski ou konnet byen

le ou pasé tout sé twaka sala ék ou kontiné kwe
an Jézi Kwi, sa kay fé’'w doubout {0 €k pasyans an
népot twaka ki kay vini anle’w. 4 Sé pa pou'w kité
pasyans-lan ou ni-an janmen vini féb, mé sé pou'w
kité pasyans kontiné twavay andidan’w pou'w sa
vini moun ki san fot, byen doubout, san mantjé
anyen. > Si pyés an zot pa ka konpwann sé bagay
sala, sé pou’y mandé Bondyé lasajés, ek Bondyé
kay bali'y paski Bondyé enmen bay tout moun san
miziwé. 6 Mé sé pou'w mandé’y ek lafwa. Sé pa
pou'w mété an lidé’'w Bondyé pa kay wéponn ou.
Moun-an ki ni dé lidé-a menm kon an lanm lanme

van-an ka mennen alé koté i vlé. 7-8 An moun kon
sa ki pa sav sa i vlé ék ki toujou ka chanjé lidé’y

pa bizwen kwe i kay wisivwe anyen an lanmen
Bondyé.

Moun Ki Wich Ek Moun Ki Pov

9 An fwé ki maléwé ni pou ni tje kontan le
Bondyé mété’y adan an pozisyon ki ho. 10 Mé an
fwe ki wich ni poukontan toulé Bondyé mennen’y
désann ba. Sé moun wich-la kay dispawét menm
kon sé fle-a ki an savann-an.

11 Soley-la ka 1évé ek tout chale’y. I ka sék zéb-
la, fle’y ka tonbé ék tout beélté’y ka fini. Sé menm
mannye-a nonm wich-la kay tonbé paditan i ka
chaché mannyeé pou fé plis lajan.

Sé Bondyé Ki Ka Bay Tout Bon Bagay

12 Pa dé bon i bon pou moun-an ki doubout
fo an twaka-a, paski le i pasé sé twaka sala ék
1 kontiné kweé an Jézi, i kay wisivwé kouwonn-
an ki ka wépwézanté lavi étonnél-la, kouwonn-an
Bondyé pwonmet pou sé moun-an ki enmen’y-lan.

13 Le tantasyon vini asou an moun, sé pa pou’y di
sé Bondyé ki ka tanté’y. Anyen pa sa tanté Bondyé
pou fe bagay ki pa bon, ek Bondyé pa ka tanté
pyésonn. 14 Tantasyon ka vini anlé an moun lé
1 kité sé vyé dézi-a ki andidan tje’y-la tjenbé’y ek
mennen’y alé fé bagay ki pa bon. 15Lé an moun
obéyi sé vyé dézi-a, sé 1é salaipéché. Lé moun sala
kontiné péché, sé lanmo ki ka vini apwé.

16 Fwe ek s mwen, mwen enmen zot an pil. Pa
kwennen ko zot. 17 Sé Bondyé ki ka bay tout bon
kado ék tout bon bagay ki pa ni défo. Sé kado sala
ka désann soti an lanmen Bondyé Papa nou ki fe
tout klété ki an syél-la. I pa ka janmen chanjé,
ni i pa ka tounen do’y asou nou ék kité nou an
nwese. 18 Bondyé menm té désidé pou ban nou
pawol lavéwité-a pou fé nou vini ich li. I té désidé
pou nou té sa ni pwémyé plas an tout bagay i fe.

Obéyi Pawol Bondyé

19 Fwe ék se mwen, mwen enmen zot an pil
Mi sa ou ni pou toujou chonjé: Sé pou zot toujou
pawé pou kouté, ek pa pwésé palé, ek pa pwésé
faché. 20 An moun ki faché pa sa fé sa ki ka ple
Bondyé, 21 kon sa jété tout vyé labitid ek movezté
ki andidan’'w. Abésé ko’'w bay Bondyé ek aksepté
pawol-la i planté an tje’'w-la paski pawol sala ni
pouvwa pou Sove'w.

22 Sé pou'w fé sa pawol Bondyé di. Sé pa pou'w
kouté tousel. Si ou fé sa, sé kwennen ou ka kwen-
nen ko'w. 23 Si sé kouté ou ka kouté pawol Bondyé
tousel épi ou pa ka fée sa i di-a, ou sé menm kon an
nonm ki gadé fidji'y adan an miwe. 241 gadé ko'y
byen ek i pati. Menm kon i tounen do’y, la menm i



JEMZ 1:25 iv JEMZ 2:5

obliyé ki mannye fidji’y yé. 25Bon Nouveél-la sé lwa
Bondyé ki pa ni défo-a €k sé li ki ka fé moun lib. Si
an moun byen gadé konmisyon Bon Nouvel-la ek
i kontiné obéyi’y ek i pa obliyé’y mé i fe sa i di-a,
Bondyé kay benni moun sala an tout sa i ka fe.

26 Sjan moun kwe i ka sévi Bondyé an tout bagay
mé ipa ka véyé saika diéklanngli, i ka kwennen
ko'y ek sevis li pou Bondyé pa vo anyen. 27 Mi
mannyé pou'w vini dwét ék nét an zyé Bondyé,
Papa-a: Edé manmay ki pa ni manman ék papa ek
sé madanm-lan mawi yo ja mo-aleé yo ka soufe. Ek
pa fé sé mové bagay-la ki ka fet an late-a.

2

Sé Pa Pou’'w Ni Pwéféwans

1 Fwe ek se mwen, kon moun ki kwé an Senyée
Jézi Kwi, Senyé nou-an nou ka onnowé-a, sé pa
pou'w ni pwéféwans pou pyesonn. 2 Sipozé dé
nonm antwé an kay-la koté zot asanblé-a, yonn
wich ek byen abiyé, ék i ni an bag 10 an dwet li,
mé 10t-la mal ek i ni an had déchiwé anle’y. 3 Ek ou
wespékté nonm-lan ki byen abiyé-a plis ek ou di’y,
“Asid asou bel chez sala,” mé ou di maléwé-a, “Alé
doubout la kon sa, ében asid bo pyé mwen ate-a.”
4 Es sé pa divizyon ou ka mété 1& ou ka twété moun
mannye sala? Sa ka moutwé ouni vyélidé lé ou ni
pweéféwans pou moun an mannye sala.

> Fweé ék se mwen, mwen enmen zoOt an pil.
Kouté mwen byen! Bondyé ja chwazi sé maléwe-a
ki an laté-a pou yo sa vini wich an lafwa-a yo ni an
Bondyé-a, ék pou yo sa wisivwe plas yo anpami sé
moun-an Bondyé ka kondwi-a, plas-la i pwonmet

pou sé moun-an ki enmen’y-lan. 6 Mé ou pa ni
pyés weéspé pou sé maléwé-a. Sé menm sé moun
wich sala ki ka pwan lavantay asou'w ek yo ka
mennen'w lodyans. 7 Es sé pa yo ki ka ensilté bon
non Jézi-a paski zot sé sa 1i?

80u ka fe anbon bagay si ou obéyilwa Bondyé ki
pa ni pyes fot-la ki ékwi an 1évanjil-la. I di, “Enmen

tout moun menm kon ou enmen ko'w.” 9 Mé si ou
ni pwéféwans pou adan moun, ou fe péché ék lwa-

a kay kondanné’w paski ou kasé lwa-a. 10 Si yon
moun kasé yonn an sé konmandman Bondyé-a, i
koupab pou tout 1éz0t-la, 11 paski menm lwa-a ki
di, “Pa fé adilte,” sé li menm ki di, “Pa tjwé.” Kon
samenm siou pa fé adilté mé ou tjwé an moun, ou
koupab menm mannyeé-a paski ou kasé lwa-a.

12 Ou kay jwenn jijman’'w anba lwa-a ki ka fé
moun lib-la. Kon sa sé pou'w chonjé sa an tout
sa ou ka di ek an tout sa ou ka fe. 13 Bondyé pa
kay ni konpasyon asou sé moun-an ki pa té ni
konpasyon-an, mé moun-an ki ni konpasyon-an
pa kay pé jijman Bondyé.

Fe Bon Pou Moun We Lafwa’w An Bondyé

14 Twe ek se mwen, ki sa i ka vo an moun si i
di i ni lafwa an Bondyé, mé i pa ka fé anyen pou
moutwé sa? Kalité lafwa sala pa sa sové’y. 15Si an
fwe ében an sésé bizwen had pou’y mété anle’y, ek
i pa ni asé pou’y manjé, 16 ki sa i kay fe ba li si ou
di'y, “Alé, Bondyé kay benni’'w, abiyé byen pou'w
chofé ko’'w, ek manjé byen?” Sa pa kay fé anyen
balisioupabalisébagay-laibizwen-an. 17 Menm
mannye-a, sian moun pa ka fe anyen pou moutwé
ikwe an Bondyé, lafwa-a i ni-an mo.

18 T ni moun ki di, “Yon moun ka ni lafwa ek
an lot moun ka fé bon bagay.” Mé mwen kay di
yo, “Moutwé mwen ki mannye ou ka fée kwe an
Bondyé ek pou'w pa fe bon bagay. Sé bon bagay-
la mwen ka fé-a kay moutwé mwen ni lafwa an
Bondyé pou vwé.” 19 Mwen sav ou kwe la ni an
sel Bondyé. Sa bon, mé jis sé vyé lespwi-a ki kwe sa
tou, ek yo ka twanblé afos yo peé.

20 Zot kouyon wi! Mwen kay moutwé'w akle sa
pa ka vo anyen si an moun diinilafwa an Bondyé
ek a menm lé-aipa ka fé bon bagay.

21 Pa obliyé mannye Abrahanm gwan gwan-
papa lontan nou, té vini dwet douvan Bondyé.
Sété pou lapéti sa i té fe-a. I té ofé gason’y, Ayzak,
anle lotel-la kon an sakwifis bay Bondyé. 22 Es ou
pa wé mannye lafwa’y an Bondyé ek bagay-la i
fe-a twavay ansanm? Pou lapéti sa i fe-a, lafwa’y
an Bondyé pa té mantjé anyen anko. 23 Sé pou
Wézon sala, sa lévanjil-la té di konsené’y-la té vin
fet vwé. I di, “Abrahanm té kwe sa Bondyé té
pwonmet-la, ek paski i té kontiné kwe, Bondyé
aksépté’y kon on nonm ki dwét douvan'y,” ék yo
kwiyé’y kanmawad Bondyé. 24 Kon zot ka we, sé
pa sélman 1&é an moun nilafwa an Bondyé, Bondyé
ka aksepté’y, mé sé le i ka fé bon bagay ék lafwa-a
ini-an.

25 Sété menm mannye-a ek Rahab, fanm vyé
lavi-a. Bondyé té aksepté’y kon an madanm Kki
dwet douvan’y, pou lapéti sa i fe-a. I té wisivwe sé
nonm Izwayel-la ki té alé gadé te-a an sigwé, ek i
té séwé yo épi i fé yo pasé adan an 10t chimen pou
déviweé lakay yo.

26 Ko an moun ka mo 1é lespwi-a kité’y. Sé menm
mannye-a lafwa-a ou ni-an ka mo si ou di ou ni
lafwa an Bondyé mé ou pa ka fé bon bagay.

3

Véyé Lanng Ou
1Fwe ek sé mwen, sé pa an chay an zot ki sipozé
vini titja. Kon ou sav, Bondyé kay jijé nou ki titja
pli wed pasé 1éz0t moun. 2Nou tout ka fe an pil fot.
Mé si an moun pa janmen fe an lewe adan anyen
1 ka di, moun sala sé an moun ki san fot épi i sa

kondwi ko’y byen.
3 Nou ka mété bwid an djol chouval pou nou

fé yo obéyi nou. Ek nou ka sévi bwid sala pou fé

yo alé koté nou vlé. 4 Eben gadé an gwo batiman.
Gwo kon i gwo, sé gwo van ki ni pou pousé’y, mé
kaptenn-an ka kondwi'y ek an ti gouveénay™ ki déye
batiman-an, ek i ka fé’y alé koté i vlé. 5Sé menm
mannyeé-a éklanng-lan: Piti kon i piti, i ka di télman
gwo bagayisa fe.

Gadé mannye an ti zon difé ka bwilé an gwo
lafowé. 6 Lanng-lan sé menm kon an difé. Sé
andidan’y tout moveézté ka westé, paski sé yon
manm an ko nouiyé, ika pweézonnen tout ko-a nét.
I ka mété tout lavi nou an difé jis tan i détwi nou
net. Sé lanfé menm ki mété difé sala an lanng-
lan. 7 Nonm sa fe tout kalité bet vini dous — bét
sovay ék jibyé, bet ki ka maché asou bouden yo,
ek pwéson ki lanmeé. Nonm ja wivé fé yo tout vini
dous. & Mé pyesonn pa janmen fé lanng-lan vini

3:4 gouvénay. Sé an gwo tjo bwa plat ki deye batiman-an yo ka
sévi pou tounen batiman-an.

dous. I sé an bagay ki mové. Pyés moun pa sa
fe’y obéyi. I ka tjwé an moun menm kon pwézon
an sepan. 9 Nou ka sevi lanng-lan pou wimesyé
Papa Bondyé, Senye nou, ek nou ka sevi menm
lanng-lan pou malpalé 1ézom Bondyé ja fé menm
kon ko'y. 10 Nou ka wimesyé ek nou ka malpalé ek
menm bouch-la. Fwe ék sé mwen, sé bagay sala pa
sipozé fet. 11 An sous dlo pa ka voyé bon dlo ek dlo
salé an menm twou-a. 12Fwe ék se mwen, an pyé
fig pa sa poté mango, an pyé siwet pa sa voyeé fig,
ni an sous dlo ki salé pa sa voyé bon dlo.

Lasajés-la Ki Soti An Syél-la

13 Si la ni pyesonn anpami zot ki ni lasajés ek
lakonpwann, sé pou’y moutweé sa adan bon man-
nye-a i ka viv-la. Sé pou’y fe bon bagay ek abésé
ko’y €k lasajés-la i ni-an. 14 Mé si ou jalouzi ek ou
ka tjenbé moun an tje’'w €k ou la pou ko'w yonn,
pa bat bouch ou ennitil ék di ou ni lasajés avan
ou fé péché kont lavéwité-a. 15 Sé pa Bondyé ki ka
bay kalité lasajes sala. Népot moun sa ni kalité
lasajés sala, paski i soti an late-a ek 1 pa soti an
Léspwi Bondyé. I soti an lespwi Denmou. 16 Lé la
ni moun ki jalouzi ek yo la pou ko yo yonn, la kay
toujou ni dézod ek tout kalité movezté. 17Mé moun
ki ni lasajes-la ki soti an syél-la, pwémyéman yo ka
viv an lavi ki nét, yo ni lapé, yo dous ek yo ni bon
mannye. Yo toujou ni konpasyon ek yo ka fe tout
kalité bon bagay. Yo pa ka ni pwéféwans ek yo pa
ipokwit. 18 Sé moun-an ki ka fé 1élmi vini jan-an ka
planté gwenn lapé ék yo menm kay wekolté an lavi
ki dwet douvan Bondyé.

Moun Ki Ka Fé Jan Ek Laté-a

1 Koté tout sé babyé-a ek sé goumen-an ki an-
pami zot-la ka soti? Yo ka soti an vyé dézi-a ki ka
goumen andidan zot-la. 20u vlé ni bagay mé ou pa
saniyo. Ou ka tjwé moun afos ou anvi ni sé bagay
sala, mé ou pa sa jwenn yo. Ou ka babyé ek ou ka
goumen. Ou pa ka jwenn sa ou vlé-a paski ou pa
ka mandé Bondyé. 3 Epi 1& ou mandé’y, ou pa ka
jwenn paski wézon-an ou ka mandé-a pa bon. Ou
ka mandé bagay pou satisfe vyé dézi'w-la tousel.
4 Débann moun Ki pa ni lafwa an Bondyé! Es ou pa
savle ouenmen sé bagaylaté-aouséléelmi Bondyé?
Kon sa, moun-an ki kanmawad laté-a ka vini lelmi
Bondyé. 5 Pa kwe 1évanjil-la sé pa lavéwité 1é i di,
“Jalouzi-a Bondyé ni pou léspwi-a i mété andidan
nou-an fo an pil.” ¢ Mé lagwas-la Bondyé ka bay-
la pli £0 toujou. Kon lévanyjil-la di:

“Bondyé kont sé moun-an ki ka kweé yo-a,
mé i ka voyé lagwas li asou sé moun-an ki ka
abésé ko yo-a.”

7Kon sa abésé ko'w bay Bondyé. Goumen kont
Denmou ekikay kouwiba'w. 8 Vini pwé Bondyé ek
i menm kay vini pwé’'w. Sé pou zot ki ka fe pécheé
lavé lanmen péché zot-la. Tiwé péché an lavi'w, ou
ki vlé enmen Bondyé ék late-a ansanm. 9 Sé pou'w
ni lapenn, hélé fo ek pléwé. Sé vonmyé ou pléwé
pito ou wi, vonmyé ou ni lapenn pasé tje kontan.
10 Abésé ko'w douvan Senye-a ek i kay 1évé’'w anle.

Pa Malpalé Fweé'w

11Pa malpalé yonn a lot, fwe ek se. Népot moun
ki ka malpalé ében jijé an fwe ében an se, sé lwa
Bondyé menmika malpalé ekj ]1]e Sioukajijélwa-
a, oupakaobéyilwa-a anko, se]1]e oukajije'y. 128¢é
Bondyé yonn ki ka fe lwa ek sé 1i yonn ki ka jijé. Sé
li yonn ki sa sové ek sé li yonn ki sa détwi. Ki moun
ou kwe ou yé kon sa, pou'w sa jijé 1ézot?

Pa Konté Asou Denmen

13 Bon, kouté byen, ou ki ka di, “Jodi-a ében
denmen nou kay alé an tél tél vil, ék 1é nou wivé
nou kay westé la pou yon lanné, nou kay achté ék
vann bagay ek nou kay fé lajan.” 14 Ou pa menm
sav sa ki kay fet denmen! Lavi'w sé menm kon
an vape ki pawet pou an ti mouman ek la menm
i dispawet. 15 Okontwe, mi sa ou sipozé di: “Si
Bondyé vlé, nou kay viv ék nou kay fé si ében sa.”
16 Mé pou di'w lavéwité-a, sé kwe ou ka kwe'w 1é
ou ka bat bouch ou ek di sa ou kay fé, ék ou pa
ka mété Bondyé andidan zafée’'w. Sa sé an mové
bagay. 17 Moun-an ki konnét bon bagay-la i ni pou
fé-amé i pa ka fe’y ka fe péché.

S

Jémz Veti Sé Moun Wich-la

1 Bon, kouté byen, ou menm ki wich. Ou pé
koumansé pléwé dépi atjwelman pou sé soufwans-
lan ki kay vini anle’'w-la. 2 Sé wiches ou-a kay
pouwi, ek wavet kay manjé sé bél had ou-a. 3 Lo-
a ek dajan-an ou ja séwé-a kay plen lawouj, épi
asou jou jijman-an, moun kay we ou té vowas €k
ou té la pou ko'w yonn. Ek lawouj sala kay détwi
ko'w menm kon difé. Ou ja séwé an chay lajan

pou sé denyé jou sala. 4 Chonjé mannyé ou pa
té péyé sé moun-an ki wékolté jaden’w-lan. Tann
mannye yo ka pléwé kont ou. Vwa yo ja wivé jis an
zOweéy Bondyé Senyeé-a ki ni tout pouvwa-a. > Ou
viv lavi'w an late-a an plézi paski ou té sa achté sa
ou vlé. Ou vini gwa menm kon an bef yo fé vini
gwapouyo té tjwé. 6 Ouja kondanné ek tjwé moun
ki inosan, ék yo pa té sa fé pyes défans pou ko yo.

Sé Pou'w Pwan Pasyans Ek Pwédyé

7 Sé pou'w ni pasyans, fwe €k se, pou jis 1é
Senyé-a kay vini. Gadé ki mannyée moun-an ki ka
planté jaden-an ka éspéyé ék pasyans pou jaden-
an i ka dépan anle-a pwodwi manjé. I ka éspéyé
ek pasyans pou jis pwemyé ek denyé sézon lapli-a.
8 Kon sa sé pou'w ni pasyans tou. Pa dékouwajé,
paski Senye-a ka vini tale.

9Pa bougonnen kont yonn a lot, fwe ek se, pou
Bondyé pa jij¢’'w menm, paski jij-la tou pwé ka
vini. 10 Fwe ek s€ mwen, chonjé sé pwofet-la ki té
ka palé konmisyon Senyé-a. Gadé mannye yo té
doubout o0 ék pasyans 1é yo té ka soufé. Sé pou'w
fé menm kon yo. 11 Nou ka di yo sé moun Bondyé
benni paski yo té doubout fo ek pasyans. Ou ja
tann mannye Job té ni pasyans lé i té ka soufe, ek
ou ja tann sa Bondyé Senye-a té fé ba li an bout-la,
paski Senyeé-a bon ek i ni konpasyon.

12Fwe ek s mwen, avan tout 1ot bagay, mi sa ki
pli enpotan: Pa fé séman 1é ou ka fé an pwonmet.
Pa fé seman asou syél-la ni asou laté-a, ni asou pyes
lot bagay. Lé ouni pou di “wi” di wi, éklé ouni pou
di “non” di non. Tjenn pwonmeét ou €k Bondyé pa
kay kondanné'w.

13 Si la ni pyes an zot ki an twaka, sé pou’y
pweédyé. Si la ni pyés ki ni tjé kontan, sé pou’y
chanté ek wimesyé Bondyé. 14 Si la ni pyésonn ki
malad anpami zot, sé pou’y voyé kwiyé sé ofisyé-a
ki ka kondwi légliz-la. Yo kay pwédyé bali ek yo kay
vidé lwil anlé’y an non Senye-a. 15 Leé yo pwédyé
ek lafwa ék kwe ki Bondyé kay djéwi moun sala,
Bondyé kay viwé ba li santé anko ek pawdonnen’y
siija fe péché. 16 Kon sa konfésé péché zot bay
yonn a lot ék pwédyé bay yonn a 10t pou Bondyé sa
djéwizot. Lapwiye an nonm ki ka vivdwet douvan
Bondyé ni an pil pouvwa. 17 Pa obliyé, Ilaydja sété
an nonm menm kon nou. I té pwédyé wed pou
lapli pa tonbé, épi lapli pa tonbé pou twa lanné é
dimi. 18 Apwé sa, i pwédyé poulapli, ek syel-laladjé
lapli pou té-a té pwodwi fwi'y.

19Fwe ek se, siyonn an zot kité chimen lavéwité-
a €k an lot fweé mennen’y viwé anko, pa obliyé,
20 moun-an ki fe'y kité vyé chimen-an i té pwan-
an kay sové lam li anba lanmo. Ek Bondyé kay
pawdonnen’y an pil péché.

